
ABSTRAK

Kajian ini telah dijalankan bertujuan untuk mengenalpasti masalah infrastruktur yang
terdapat di Kampung Muhibbah, Kuching. Pembangunan infrastruktur perlu dititikberatkan
bagi mencapai tahap pembangunan yang selari sama ada di bandar mahupun di luar bandar.
Kekurang;n kemudahan infrastruktur merupakan masalah yang dihadapi oleh penduduk
kampung dari segi jalan penghubung untuk ke bandar kerana keadaan jalan yang kecil dan
sukar untuk dilalui kecuali yang pengguna motosikal. Kebanyakan penduduk masih
menggunakan perahu untuk ke seberang kampung. Objektif kajian ini adalah untuk
mengetahui tahap kepuasan penduduk kampung dengan penduduk luar terhadap jalan
penghubung yang terdapat di Kampung Muhibbah, Kuching dan untuk mengenalpasti kaitan
diantara akses kemudahan infrastruktur dengan cara hidup yang sedia ada. Dalam kajian ini,
pengkaji juga menggunakan kaedah campuran iaitu kuantitatif dan kualitatif. Seramai 50
orang responden telah dipilth dengan menggunakan kaedah persampelan bertujuan semasa
kajian ini dijalankan. Kajian ini menggunakan kaedah temubual dan soal selidik bagi
memudahkan proses pengumpulan data yang diperlukan dalam kajian ini. Selain itu, pengkaji
juga menggunakan perisian Statistical Package for Social Science (SPSS) untuk proses
menganalisis data. Hasil kajian mendapati bahawa masih banyak kemudahan infrastruktur
yang diperlukan oleh penduduk di kampung tersebut kerana kemudahan yang ada belum
mencukupi dan didapati bahawa masih banyak keperluan yang perlu dibaiki dan dinaik taraf
di kampung ini Oleh itu, kajian ini mencadangkan agar kekurangan aksesabiliti seperti jalan
penghubung dan kemudahan infrastruktur seperti dewan serbaguna dan masjid untuk
kegunaan penduduk kampung dapat dinaiktaraf. Kajian ini dilakukan untuk melihat
sejauhmanakah tahap pembangunan yang terdapat di kawasan tersebut telah berubah bukan

hanya untuk generasi pada masa kini tetapi untuk generasi yang akan datang. Kepentingan

i



kajian ini adalah untuk memberikan pengalaman dalam menjalankan penyelidikan yang
berkaitan dengan pembangunan. Pengetahuan tentang pembangunan serta pendekatan yang
berkaitan dengan pembangunan dapat digunakan dalam isu-isu yang sama terutamanya dari

segi aksesabiliti dan kemudahan infrastruktur di kawasan luar bandar.

Kata Kunci: Aksesabiliti, Kemudahan Infrastruktur, Kawasan Luar Bandar, Pembangunan

ABSTRACT

This study was conducted to identify the infrastructure problems that found in
Kampung Muhibbah, Kuching. Development of infrastructure needs to be focused on
achieving oblique development in both urban and rural areas. The lack of infrastructure
facilities lS a problem faced by villagers in terms of connecting roads to the city due to the
small road conditions and difficult to access except the motorists. Most residents still use the
boat to cross the village. The objective of this study was to determine the level of satisfaction
of the villagers with the villagers on the road connectors in Kampung Muhibbah, Kuching and
to identify the link between accessibility of existing facilities infrastructure. In this study,
researchers also use mixed methods of quantitative and qualitative. There are 50 respondents
were selected using sampling method aimed at this study. This study uses interviews and
questionnaires to facilitate data collection required in this study. Besides that, researcher also
use Statistical Package for Social Science software (SPSS) for analyze the collected data and
information. The findings show that there are still many infrastructure facilities that are
needed by the villagers because the existing facilities are inadequate and there are still many
needs to be improved and upgraded in this village. Therefore, this study shows that the lack of
accessibility such as road connectivity and infrastructure facilities such as the hall and mosque
for the use of villagers that should be upgraded. This study is conducted to see how far the
level of development in the area has changed. It is not only for present but for future
generations. The significance of this study is to provide experience in conducting research
which related to development. The knowledge and the approaches which are related can be
used in the same issues especially in terms of accessibility and infrastructure of facilities in

rural areas.

Keywords: Accessibility, Infrastructure Facility, Rural Area, Development

BAB 1
PENDAHULUAN

1.1  Pengenalan

Pengwujudan kemudahan infrastruktur dan kemudahan sosial adalah salah satu
indikator yang amat penting bagi mewujudkan kehidupan yang lebih selesa dari segi
peningkatan kualiti hidup dalam kalangan masyarakat. Pengwujudan pembangunan
infrastruktur dan kemudahan sosial yang disediakan oleh pihak kerajaan dapat dinikmati oleh
masyarakat setempat dengan mudah bagi menunjukkan masyarakat di kawasan tersebut
mempunyai kualiti hidup yang baik malah sebaliknya ia dapat digambarkan bahawa kualiti

hidup sesebuah masyarakat tersebut rendah.

Setelah beberapa tahun Malaysia mencapai kemerdekaan, persoalan berkenaan
dengan isu infrastruktur dan kemudahan sosial terhadap penduduk disesebuah kawasan
terutama sekali di luar bandar masih lagi menjadi satu topik yang masih hangat diperkatakan.
Pengwujudan infrastruktur dan kemudahan yang sempurna atau kurang sempurna boleh
mempengaruhi kualiti kehidupan masyarak;at di sesetengah kawasan yang penduduknya
mempunyai tahap aksesabiliti yang rendah. Terdapat dua kemudahan asas iaitu dari segi
perkhidmatan sosial dan kemudahan awam. Antara kemudahan sosial seperti keselamatan
dan pendidikan. Selain itu, kemudahan awam yang merangkumi bekalan air dan elektrik dan
pengangkutan.

Dalam hal ini, jalan perhubungan dan pengangkutan yang baik boleh memainkan
peranan penting bagi menentukan darjah aksesabiliti masyarakat ke sesuatu tempat yang
hendak ditujui. Di samping itu, jarak di antara tempat kediaman yang jauh atau yang

berdekatan akan menyebabkan sesetengah orang sukar untuk berkunjung ke kawasan tersebut.



Tahap aksesabiliti yang rendah menyebabkan tahap infrastruktur di sesuatu kawasan menjadi
kurang sempurna.

Kualiti hidup masyarakat tercapai apabila tahap aksesabiliti sesebuah masyarakat
terhadap sesuatu kemudahan yang disediakan oleh pihak kerajaan menjadi mudah untuk
dicapai oleh penduduk di kawasan tersebut. Walaupun demikian, terdapat masih lagi kawasan
yang mengalami tahap aksesabiliti yang rendah. Antara salah satu kawasan yang mengalami
masalah aksesabiliti ini ialah Kampung Muhibbah (Seberang Pending), Kuching. Jalan utama
untuk menuju ke kampung tersebut ialah melalui jalan air dengan menggunakan perahu dari

jeti Kampung Muhibbah dimana kampung tersebut belum mempunyai jalan darat untuk pergi

ke seberang.

Rajah 1.1 Lokasi kawasan kajian
Sumber: Peta Google, 2019
Berdasarkan Rajah 1.1, ia menunjukkan bahawa keadaan jalan perhubungan untuk ke
Kampung Muhibbah (Seberang Pending) dimana ia mempunyai tahap aksesabiliti yang
rendah. Dalam hal ini, persoalannya ialah sejauh manakah tahap aksesabiliti masyarakat
terhadap infrastruktur dan kemudahan sosial dari segi pendidikan, keselamatan dan pusat

kesihatan di kampung ini.



1.2 Pernyataan Masalah

Pembangunan prasarana dan infrastruktur sosial tidak semuanya dapat dikecapi
terutamanya bagi penduduk di luar bandar. Perkara int juga turut berlaku di negara barat bagi
penduduk disana. Menurut Hunter (2005), penduduk yang tinggal di negara barat sedar
bertapa pentingnya pembangunan yang merangkumi dari segi aspek prasarana dan
infrastruktur. Sepertimana yang telah diketengahkan oleh Hunter (2005) iaitu kajian terhadap
penduduk yang tinggal di Australia yang menyatakan bahawa, masyarakat mengalami
diskriminasi sosial yang cukup ketara lebih-lebih lagi dalam aktiviti ekonomi, kemahiran dan
penyediaan infrastruktur yang membuatkan mereka hidup dalam keadaan yang serba
kekurangan. Selain itu, menurut Lorenzo Cherubini (2013), kajian terhadap masyarakat atau
penduduk di Kanada di dapati telah mengalami sedikit pembangunan dalam kehidupan
mereka terutamanya dari aspek infrastruktur sosial seperti jalan raya dan ekonomi di tempat
tersebut.

Selain itu, selepas negara Malaysia mencapai kemerdekaan terdapat banyak
perubahan yang berlaku dimana banyak projek pembangunan prasarana yang telah
diwujudkan dan dilaksanakan oleh pihak kerajaan bagi memenuhi keperluan penduduk di
sesebuah kawasan termasuk penyediaan infrastruktur sosial. Menurut Siew Ta Wee (2015),
walaupun pihak kerajaan telah menyediakan bantuan kepada mereka khususnya yang tinggal
di luar bandar, namun ia masth belum memenuhi keperluan mereka. Hal ini berlaku
disebabkan oleh prasarana dan infrastruktur di kawasan tersebut tidak terurus. Oleh hal yang
demikian, penduduk yang tinggal di luar bandar akan menanggung masalah yang berlaku.
Dari segi jaringan hubngan jalan juga akan menyebabkan penduduk yang tinggal di luar
bandar sukar untuk membangun sepertimana yang berlaku di bandar dimana ia akan

menyekat pergerakan penduduk untuk ke luar dari tempat mereka.



Di samping itu, masalah aksesabiliti terhadap kemudahan sosial juga dapat
dikenalpasti apabila kemudahan pendidikan seperti sekolah terletak jauh dari penempatan
masyarakat setempat khususnya di kawasan luar bandar. Doris et al. (2012) telah
membuktikan, antara alasan pelajar berhenti sekolah adalah disebabkan sekolah terletak jauh
dari rumah. Dapatan kajian ini turut disokong oleh Suruhanjaya Hak Asasi Manusia Malaysia
(SUHAKAM) yang menyatakan bahawa ibu bapa adalah punca anak-anak mereka tidak ke
sekolah. Hal ini disebabkan masalah pengangkutan dan ketiadaan jalan penghubungan yang
menghubungkan antara kampung dengan sekolah. Oleh itu, menempatkan sekolah yang
berdekatan dengan perkampungan penduduk yang tinggal di luar bandar dapat mengurangkan
masalah ketidakhadiran, lambat sampai dan ponteng sekolah (Mazdi et. al, 2014).

Pada umumnya, semakin baik darjah ketersampaian fizikal seseorang ke tempat yang
ditujui maka semakin tinggi peluang seseorang penduduk di kampung itu untuk
menggunakannya (Moseley, 1979). Oleh itu, selain penyediaan kemudahan, terdapat faktor-
faktor seperti ciri-ciri fizikal individu, kemampuan ekonomi, jalan perhubungan, kemudahan
pengangkutan serta pemilikan kenderaan boleh mempengaruhi ketersampaian seseorang
terhadap pusat dan kemudahan perkhidmatan.

Menurut Abdul Rahim Md. Nor (2004), darjah ketersampaian adalah peluang
seseorang penduduk di sesebuah kawasan seperti di luar bandar untuk pergi mendapatkan
kemudahan tersebut dengan sedikit halangan yang akan ditempuhi. Halangan di sini ialah
kesediaan penduduk di kawasan terbabit untuk pergi ke destinasi yang ditujui dalam garis
pemisah dengan sedikit kemungkinan, masa dan kos.

Kampung Muhibbah merupakan sebuah kampung yang terletak di bahagian Seberang
Pending. Jarak Kampung Muhibbah dengan bandar Kuching adalah 10km dengan mengambil

masa 30 minit untuk ke bandar. Kampung Muhibbah mempunyai jalan darat untuk



menghubung terus ke pusat bandar tetapi jaraknya begitu jauh. Jalan darat yang ada hanya
dapat dilalui oleh pengguna motosikal sahaja dengan melalui jalan Kampung Binyu. Jalan
yang kecil menyebabkan pengguna kereta tidak dapat memasuki kampung tersebut. Oleh itu,
penduduk kampung juga terpaksa meninggalkan kenderaan mereka di kampung seberang
tetapi juga agak berisiko apabila ditinggalkan di situ. Beberapa tahun ini, terdapat isu yang
sering diperkatakan oleh penduduk kampung dimana mereka telah menyuarakan kepada
pihak berkuasa supaya kampung tersebut dibuat jalan penghubung untuk terus ke kampung

supaya tidak meninggalkan kenderaan di seberang.

Seterusnya, keadaan yang begitu membimbangkan apabila anak-anak penduduk
kampung yang berada disitu dan penduduk yang berdekatan bersekolah di SK Muhibbah
perlu menaiki sampan untuk pergi ke sekolah. Selain itu, guru-guru yang tidak tinggal di
tempat kediaman yang disediakan juga turut menaiki sampan untuk ke sekolah bagi
meneruskan sesi pembelajaran dan pengajaran mereka. Oleh hal yang demikian ketiadaan
kemudahan jalan raya dan darjah ketersampaian yang rendah amat sukar untuk mereka yang
tinggal di kampung tersebut dimana tiada jalan penghubung untuk terus ke kampung. Ia
hanya dapat dilalui oleh mereka yang menggunakan motosikal dan pejalan kaki sahaja kerana
jalan yang sedia ada sangat sempit untuk dilalui. Bagi melalui jalan darat, ia hanya dapat
digunakan oleh penunggang motosikal sahaja malah jalan untuk menuju ke kampung tersebut
agak jauh dengan melalui jalan Kampung Pinggan Jaya, Samarahan.

Selain itu, isu mengenai kemudahan jalan raya di Kampung Muhibbah, Kuching. Isu
ini menjadi tumpuan kemudahan yang kurang dari segi aksesabiliti kerana ia akan memberi
kesan terhadap penduduk kampung itu. Sekiranya berlaku kecemasan dalam kampung ia
akan menyukarkan pihak yang berkenaan untuk terus ke kampung tersebut. Sepertimana

yang diketahui, apabila berlakunya kebakaran, ia akan menyukarkan pihak bomba untuk



menuju ke kawasan tersebut dimana mereka perlu melalui jalan yang jauh dan mengambil

masa untuk masuk ke kampung.

1.3 Persoalan Kajian

1. Apakah masalah yang dihadapi oleh penduduk kampung berkenaan dengan

pembangunan infrastruktur?

2. Bagaimanakah tahap kepuasan penduduk berkenaan darjah ketersampaian dan
jaringan hubungan jalan?
3. Apakah aksesabiliti dan kemudahan infrastruktur memberi kesan terhadap cara hidup

penduduk Kampung Muhibbah?

1.4 Matlamat Kajian

Tujuan kajian ini adalah untuk mengetahui tahap aksesabiliti bagi penduduk luar
bandar dengan jalan utama khususnya yang tinggal di Kampung Muhibbah, Kuching.
1.5 Objektif Kajian
. Untuk mengenalpasti masalah infrastruktur yang terdapat di Kampung
Muhibbah, Kuching.

2. Untuk mengetahui tahap kepuasan penduduk kampung dengan penduduk luar
terhadap jalan penghubung yang terdapat di Kampung Muhibbah, Kuching.

3. Untuk mengenalpasti kaitan diantara aksesabiliti kemudahan infrastruktur

dengan cara hidup penduduk kampung..



1.6  Skop Kajian

Kajian ini akan memberi tumpuan terhadap permasalahan yang terdapat di Kampung
Muhibbah, Kuching yang melibatkan kemudahan infrastruktur dan kemudahan sosial. Kajian
ini juga memfokuskan kepada kawasan Kampung Muhibbah (Seberang Pending). Kawasan
kampung ini juga berada di bawah pentadbiran Majlis Perbandaran Padawan (MPP).
1.7  Kepentingan Kajian

Kajian ini dijalankan untuk mengetahui permasalahan yang dihadapi di Kampung
Muhibbah dengan keadaan yang sedia ada pada masa kini. Selain permasalahan dari segi
infrastruktur seperti jalan raya yang dihadapi oleh penduduk kampung berkemungkinan
terdapatnya masalah lain yang dihadapi oleh mereka. Di samping itu, dari segi aksesabiliti di
Kampung Muhibbah, mereka hanya menggunakan jalan laut dimana ia merupakan jalan
utama bagi mereka untuk bergerak dari kampung untuk pergi ke bandar. Kajian ini juga
dilakukan supaya dapat menjadi panduan dan rujukan kepada agensi-agensi yang terlibat atau

pihak lain yang akan membuat kajian semasa melakukan kajian di Kampung Muhibbah,

Kuching di masa yang akan datang.



BAB 2
ULASAN LITERATUR

2.1 Pengenalan

Dalam bab ini, ia mengandungi beberapa ulasan yang penting mengenai definisi atau
konsep perhbangunan, istilah-istilah yang berkaitan, teori-teori yang berkenaan dengan
pembangunan dan kehidupan masyarakat serta rancangan pembangunan di Malaysia yang
berkaitan dengan tajuk yang dikaji. Selain itu, terdapat perkara lain yang hendak disentuh di
dalam bab ini seperti implikasi terhadap kurangnya pembangunan dari aspek kemudahan
infrastruktur terhadap sesebuah komuniti luar bandar serta sebab-sebab berlakunya perkara

sedemikian.

2.2 Definisi dan Konsep Pembangunan Luar Bandar:

2.2.1 Pembangunan

Pengertian pembangunan perlu dihayati sebelum memahami tentang keseluruhan
berkenaan dengan proses dan teori pembangunan. Untuk memahami konsep pembangunan
itu secara lebih mendalam amat sukar daripada memahami proses dan teori pembangunan.
Namun begitu, terdapat beberapa pengertian yang biasanya yang boleh disinonimkan dengan
konsep pembangunan seperti konsep keperluan asas (Rosman dan Ahmad Shukri, 2003).

Menurut Todaro (1977), beliau telah menyatakan bahawa pembangunan melibatkan
proses menyusun dan mengorientasikan semula system ekonomi dan sosial masyarakat.
Berdasarkan pengertian yang telah diberikan oleh Todaro terhadap “pembangunan”, ini
bermakna pembangunan sepatutnya lebih daripada yang disampaikan kepada masyarakat.
Dalam ulasan tersebut, Pembangunan bukan sahaja melibatkan pertambahan kepada
pendapatan dan pengeluaran, malahan mengambil kira perubahan institusi sosial, struktur

pentadbiran, pendapatan umum, adat resam dan kepercayaan (Rahimah Aziz, 1989).



